
Astelehenean, 2006ko uztailaren 31n. Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

OSASUN DEPARTAMENTUA

Gobernuak foru dekretu bat onetsi du legionelosiari aurrea hartu eta hura  kontrolatzeko

Nafarroako arauak segurtasun maila handitzen du Estatuko legediarekin alderatuta
Astelehenean, 2006ko uztailaren 31n.  Nafarroako Gobernuak foru dekretu bat onetsi du gaurko bilkuran legionelosiari aurrea hartu eta hura kontrolatzeko neurriak ezartzeko helburuz, Nafarroako Foru Araubidea Berrezarri eta Hobeagotzeko Lege Organikoak osasun arloan ematen dizkion eskumenekin bat etorriz.
Legionelosia gaixotasun transmitigarria da, ur naturaletan dagoen “legionella” bakteriak eraginda. Haren ugaritzea eta hedapena errazagoa izaten da baldintza zehatz batzuetan ur bero eta hotza ekoiztu, bildu eta banatzeko sistemetan, ura aire korronte bihurtzen den instalakuntzetan eta hozteko aparatuetan. Bakteriaren ugaritzeak kimu epidemikoak eragiten ahal ditu, ondorio larriak dituztenak gizakien osasunean.
Legionelosiari aurrea hartzeko neurriak 1999an aldarrikatu ziren lehendabizikoz, eta gero, zientziaren ezagutzaren aurrerapenak eta pilatutako eskarmentua ikusirik, berriz arautu zen arlo hau uztailaren 4ko 865/2003 Errege Dekretuaren bidez. Estatu mailako oinarrizko arau honen bidez, “legionella” ugaritu eta hedatzeko posibilitateak dituzten instalakuntzen funtzionamendua ezagutzeko beharra ezarri zen, eta haiek ikuskatzeko arauak zehazten ditu. Gutxienezko arauak dira, beraz, erkidego autonomoek segurtasun maila handitzen ahal du balizko arriskuei aurre egiteko xedez.

Orain gomendagarria da beste neuri batzuk hartzea, aipatu Errege Dekretuan aipatzen diren neurrien osagarriak direnak, izan ere, Errege Dekretuak indarra hartu zuenetik ekipamenduen ezagutzan eskarmentua pilatu baita, instalakuntzen ikuskapenen emaitzak ezagutzen dira, badira teknologia alternatibo bideragarriak, ura erabiltzen ez duten hozteko sistemen bidez funtzionatzen dutenak, badira ikerlanak biozidekin egindako tratamenduei buruzkoak eta instalakuntza hauen tratamendu higieniko-sanitarioari buruzkoak. Neurri osagarri horiek, hain zuzen ere, gaurko foru dekretuak aipatzen dituenak dira eta Gobernuak onetsi ditu Maria Kutz Peironcely Osasun kontseilariak proposatuta.
Onetsiriko neurriek ondoko instalakuntza hauek ukitzen dituzte: hozte-dorreak eta lurrun kondentsadoreak -arrisku ekipamendutzat jotzen direnak- eta metagailua eta itzultze-zirkuitua dituzten osasun-ur beroaren sistemak, osasun zentroetan eta barneko egoiliarrak dituzten zentro soziosanitarioetan daudenak.
Hemendik aurrera, arrisku ekipamendu hauek beharrezkoa izanen dute  Osasun Departamentuaren baimen administratiboa martxan jarri baino lehen. Baimen eskariak teknikari eskudunak sinatua eta dagokion elkargo profesionalak ikus-onetsita aurkeztu beharko dira, eta ondoko informazio hau izanen dute: instalakuntzen deskribapena, ekipamenduen kokapen planoak beste eraikinekiko distantzia kontuan edukitzeko eta kutsatzaileen, aireko esekidurazko partikulen edo materia organikoaren kontzentrazio handiak igortzen dituzten instalazio hurbilekoak adieraztea.
Martxan jarri baino lehen eta hamar egunetik gorako funtzionamendu etenaldi bakoitzaren ondotik, ekipamenduak garbitu eta desinfektatu beharko dira, 865/2003 Errege Dekretuak dioen bezalaxe.

KULTURA ETA TURISMO DEPARTAMENTUA
85.000 euroko dirulaguntza onetsi da Iruñeko katedraleko artxiboa berreskuratzeko

Astelehenean, 2006ko uztailaren 31n.  Nafarroako Gobernuak baimena eman du 85.000 euroko dirulaguntza emateko Iruñeko Katedraleko Kabildoari Katedraleko Artxiboa antolatu eta berreskuratu dezan.
2005ean Iruñeko Katedralak eta Nafarroako Gobernuak lankidetza hitzarmen bat sinatu zuten Katedraleko Artxiboa antolatu eta berreskuratzeko helburuz. Beharrezkotzat jotzen zen aipatu artxiboa antolatzea, izan ere, Nafarroako ondare dokumentalaren adierazlerik onenetakoa baita eta egoera txarrean dago.
Lanak egin zirenean ezin izan zen aurreikusi bi zirkunstantzia, hain zuzen ere, kontserbazio eta instalakuntzen egoerarengatik. Lehena izan zen uste baino handiagoa zela eskuragarri zegoen dokumentazioa, %60 gehiago kalkulatzen da; eta bigarrena kutxetan dagoen fondoaren kontserbazio egoera: Erdi Aroko dokumentazioa da gehien bat eta antolatzeko eta zaintzeko duen zailtasuna ikusita komenigarritzat jo izan da martxan zegoen proiektutik ateratzea.
Bi zirkunstantzia horiengatik, 2005eko lankidetza hitzarmenean aurreikusitako dirulaguntza -68.188,80 eurokoa- luzagarria bazen ere, ez da orain nahikoa, hortaz, dirulaguntza berria eman behar da, 85.000 eurokoa, Katedralarekin eginen den beste hitzarmen baten bidez.
KULTURA ETA TURISMO DEPARTAMENTUA

190.000 euroko gastua onetsi da erakusketa bat egiteko Rafael Moneo arkitektoaren obrari buruz
Astelehenean, 2006ko uztailaren 31n.  Nafarroako Gobernuak baimena eman dio Kultura eta Turismo Departamentuari 190.000 euroko gastu konpromisoa har dezan Nafarroako Museoan aldi baterako erakusketa bat egiteko ondoko izenburupean: “Rafael Moneo. Museoak. Liburutegiak. Auditorioak”. Zenbateko honetatik 100.000 euro 2006ko aurrekontuari dagozkio eta 90.000 euro 2007ko aurrekontuari.
Nafarroako Museoak aurreikusita dauka erakusketa bat eskaintzea 2006ko azarotik 2007ko otsailera bitartean Rafael Moneo arkitekto nafarrari eskainia. Bertan haren lan arkitektonikoaren zati bat erakutsiko da, izaera kulturaleko eraikinak ukitzen dituena: museoak, liburutegiak, artxibo eta auditorioak.

Erakusketa 2006ko azaroaren 28an hasi eta 2007ko otsailaren 4ean bukatuko dela aurreikusten da. 

INGURUMEN, LURRALDEAREN ANTOLAMENDU ETA ETXEBIZITZA

Cordovillako Suhiltzaileen Parke eta Heliportuaren Proiektu Sektoriala onetsi da
Astelehenean, 2006ko uztailaren 31n.  Nafarroako Gobernuak Udalez gaindiko Proiektu Sektorial bat onetsi du Cordovillan Suhiltzaileen Parkea eta Heliportua jartzeko. Proiektua Lehendakaritza, justizia eta Barne Departamentuak sustatzen du.
Cordovillan Suhiltzaileen Parkea eta Heliportua eraikitzeko proiektuaren helburua Iruñerrian zerbitzua hobetzea da, izan ere, orain dagoen suhiltzaileen parke bakarra Aralar kalean kokatzen da eta hango instalakuntzak mugatuak dira.
Cordovillako parkea diseinatuko da nazio mailako eta nazioarteko joerei jarraikiz eta eraikuntza kontzeptu berriak kontuan edukita (energia berriztagarriak, domotika…). Halaber, Parkeak etrenamendu eta maniobra eremu bat izanen du eta praktika errealetako eskola bat, izan ere, tamaina errealeko eraikin simulatua eraikitzea aurreikusten baita.

INGURUMEN, LURRALDEAREN ANTOLAMENDU ETA ETXEBIZITZA

324.711 euroko gastua onetsi da Europar Batasuneko ingurumen arloko hainbat proiektuetan parte hartzeko

Astelehenean, 2006ko uztailaren 31n.  Nafarroako Gobernuak 324.711,57 euroko dirulaguntza onetsi du “Gestion Ambiental-Viveros y Repoblaciones de Navarra” izeneko sozietate publikoarentzat, Europar Batasuneko ingurumen arloko hainbat proiektuetan parte hartzeko.  Partehartze horren helburua da ezagutza hobetzea Europako beste herriek eta herrialdeek ingurumeneko arazo nagusiei nola egiten dieten aurre ikusiz, lankidetza sustatuz eta ekintza zehatzak elkarrekin eginez.


Proiektuek ondoko alderdi hauek ukitzen dituzte (parentesien artean programaren izena): garapen jasangarriko mugaz gaindiko informazio sistema (SISAL 21), basoen kudeaketa (FORSEE), uholdeei aurrea hartu eta kontrolatzea (FLAPP), herrialdeetako garapena eta ingurumena (GRDP), bioerregaien erabilera eta ekoizpenaren analisi azterketa tekniko eta ekonomikoa (BIOSOUTH), ibaien kudeaketa ekosistematikoa (GERVE), salmonidoen kudeaketa jasangarria (GSS), eta Europako ibaien osoko kudeaketa (GIRE-IMER).
INGURUMEN, LURRALDEAREN ANTOLAMENDU ETA ETXEBIZITZA

Zizur Nagusi-Ezkirotz bideko Ezkirozko saihesbidearen tartearen Proiektu Sektorial onetsi da
Astelehenean, 2006ko uztailaren 31n.  Zizur Nagusi-Ezkirozko bidearen Ezkirozko saihesbidearen tartearen Udalez gaindiko Proiektu Sektoriala onetsi du gaur Nafarroako Gobernuak. Proiektua Herrilan, Garraio eta Komunikazio Departamentuak sustatzen du.
Aipatu proiektuaren helburua da sarbide bat egitea Galarko Zendeako Industrialdean (Eskualde 2), zuzeneko bide bikoiztuaren bidez, Ezkirotz mendebaldetik inguratuz, Iruñeko Mendebaldeko Ingurabidearekin (A-15) lotu arte. 
INGURUMEN, LURRALDEAREN ANTOLAMENDU ETA ETXEBIZITZA

Itoizko Urtegiko ertzeen erabilerak arautzeko plana Plan Sektorial deklaratu da
Astelehenean, 2006ko uztailaren 31n.  Nafarroako Gobernuak Udalez gaindiko Plan Sektorial deklaratu du Itoizko Urtegiko ertzeen erabilerak arautzeko plana. Helburua da urtegiko ertzeen erabilera arautzea eta bereziki Nagore eta Orotz-Beteluko buztaneko dikeetatik gorako ureetan egiten ahalko diren turismo, josteta eta kirol jarduerak.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

74.695 euroko gastua onetsi da zenbait ekintza egiteko nafar enpresaren internazionalizazio arloan
Astelehenean, 2006ko uztailaren 31n.  Nafarroako Gobernuak 74.695 euroko dirulaguntza onetsi du Nafarroako Merkataritza eta Industria Ganbararentzat zenbait ekintza egin ditzan 2006. urtean zehar nafar enpresaren internazionalizazio arloan.
GIZARTE ONGIZATE, KIROL ETA GAZTERI DEPARTAMENTUA

Nafarroako Ikus-entzunezkoen Kontseilu eta RTVE-rekin hitzarmen bat sinatzea onetsi da, “Familia, telebista eta bestelako pantailak” izeneko prestakuntza-jarduera egiteko
Astelehenean, 2006ko uztailaren 31n.  Nafarroako Gobernuak lankidetza hitzarmen bat onetsi du Nafarroako Ikus-entzunezkoen Kontseiluarekin eta RTVE erakunde publikoarekin sinatzeko, “Familia, telebista eta bestelako pantailak” izeneko prestakuntza-jarduera egiteko helburuz.

Hitzarmenean aurreikusten diren jarduerak aurrera eramateko, Nafarroako Gobernuak 7.000 euro emanen ditu.

NEKAZARITZA, ABELTZAINTZA ETA ELIKADURA DEPARTAMENTUA

Herrilur desafektazioak onetsi dira Fustiñana eta Erriberrin
Astelehenean, 2006ko uztailaren 31n.  Nafarroako Gobernuak erabaki bana hartu ditu herrilur desafektazioak onesteko Fustiñanan eta Erriberrin, gero lur horien erabilera lagatzeko xedez.
Zehatz-mehatz, Fustiñanako Udalari baimena ematen zaio 720 m2ko herrilur bat desafektatzeko “La Bandera” poligonoan, gero lur horren erabilera lagatzeko “La Bandera” izeneko enpresa eolikoari bertako parke eolikoan E-48 aerogeneradore bat jar dezan.

Erriberriko Udalari, berriz, baimena ematen zaio 181.911 m2ko lurra desafektazeko “La Pedrera” bazterrean, gero lurraren erabilera “Energías Fotovoltáicas de Navarra, S.L.” enpresari lagatzeko bertan eguzki energiaren planta bat jar dezan.

EKONOMIA ETA OGASUN DEPARTAMENTUA

Agoizko industrialdean orube bate erostea onetsi da Herrilan Departamentuak erabil dezan
Astelehenean, 2006ko uztailaren 31n.  Nafarroako Gobernuak baimena eman du Agoizko industrialdean lursail bat eros dadin kontratazio zuzenaren bidez, Herrilan, Garraio eta Komunikazio Departamentuak erabil dezan haren tresneria biltegiratzeko.

Lursaila “Almacenaje y Distribución Aoiz S.L.” enpresari erosiko zaio eta salneurria 66.231,36 eurokoa da, BEZa barne.

HERRI LAN, GARRAIO ETA KOMUNIKZAIO DEPARTAMENTUA

Muruzabalen NA-6062 errepideko obrek ukitzen dituzten 
Astelehenean, 2006ko uztailaren 31n.  Nafarroako Gobernuak baimena eman du Agoizko industrialdean lursail bat eros dadin kontratazio zuzenaren bidez, Herrilan, Garraio eta Komunikazio Departamentuak erabil dezan haren tresneria biltegiratzeko.
BESTELAKO GAIAK

Arestian aipatutakoez landara Gobernuak ere ondoko gai hauek onetsi ditu:

Lehendakaritza, Justizia eta Barne Departamentua
-Gobernuak 335.202 euroko dirulaguntzak emanen dizkie Urdazubiko atentatuak kaltetutako lau lagunei

-Gobernuak Ikerlan Atala sortu du Nafarroako Administrazio Publikoen Institutuan.

-Gobernuak zuzendaritza kontseiluaren osaketa aldatu du Nafarroako Segurtasun Eskolan.

-Gobernuak ezgaitasuna duten pertsonak laneratzeko batzorde mistoa eratu du.

Gizarte Ongizate, Kirol eta Gazteri Departamentua

-26.000 euroko dirulaguntza onetsi da Osasuna Fundazioarentzat oinarrizko futbola sustatu dezan.


-Dirulaguntzak onetsi dira Burlata (65.000 euro) eta Murillo el Frutoko ( 28.774 euro) udalentzat kirol instalakuntzetan inbertsioak egin ditzaten.

-59.018 euroko dirulaguntza bat onetsi da Eskola Tailerren funtzionamendurako.

Hezkuntza Departamentua
-Mutiloa Beheitiko “San Pedro” Ikastetxe Publikoa berritzeko hitzarmen testua onetsi da.

